
Os bailaríns son moi reticentes a se inscribiren en organizacións colectivas. Se cadra porque teñen medo de que ao se organizaren se restrinxa a súa liberdade para expresarse. Ou pode que consideren que o tempo investido e mais a tarifa de asociación non equivalen aos beneficios.

Moitas asociacións ou federacións teñen un número de membros moi reducido: unha pequena representación deste campo.

Por falta dese carácter representativo, non teñen credibilidade, non poden actuar como os interlocutores de gobernos e outras institucións de alto nivel. Non poden inspirar a confianza dos que non son membros.

Isto explica por qué a arte da danza carece de lexislación, de visibilidade, de financiamento, en comparación coas outras artes.

Pertencer a unha estrutura máis ampla non limita o noso xeito de interpretar, de ensinar, de investigar, ou de facer coreografías. A participación mellora o contexto, o contorno da acción individual, e non afecta ao traballo cotián do bailarín.

Os corpos colectivos achéganlles aos seus membros un amplo abano de servizos. Privados destes servizos por actuar illadamente, quedan paralizados festivais, escolas, compañías, clubs, etc.

Coa ampliación do número de asociados, o Consello Internacional da Danza –CID– procura o fortalecemento de asociacións rexionais, nacionais ou locais.

Unifiquemos as nosas accións, afinemos a nosa múisca fuxindo da cacofonía de sons illados.

Bailaríns de todo o mundo, ¡unídevos!

